
Dokumentu honetan, datozen lau urteei begira 
Bizkaiarekin hartu dugun konpromisoa jasotzen da, bai 
eta Bizkaiko Foru Aldundian buru izanik egingo dugun 
bigarren legegintzaldi honetarako gobernu-programa 
eratzen duten 120 proiektu eta jarduera nagusiak 
laburbiltzen ere.  
Aurreko legegintzaldian, aurreko agintaldiko «Bizkaia 
Goazen 2030 Planean» jasotzen ziren konpromisoen 
%96 bete genituen. Duela lau urte, ez geneukan Ermuko 
saihesbidea, eta Autzaganen ez zegoen tunelik, ezta 
Gerediaga-Elorrio errepidea ere. Bestetik, bidesarietan 
ez zegoen bizkaitarren mesederako tarifa finkorik, 
metroaren 3. linea ez zebilen, eta Urdulizeko geltokia ez 
zegoen lurperatuta. Halaber, ez zegoen Berdintasunerako 
Foru Araua, ez eta eskualdeetako arreta osoko bulegorik 
ere, eta ez geneukan senideen zaintzaileei laguntzeko 
programarik. Gaur bai, hori guztia daukagu. 
Asko aurreratu dugu belaunaldi berriei utzi nahi diegun 
Bizkaia hobe horretan, baina gehiago egin behar dugu 
aurrera. Eta elkarrekin egin behar dugu, atzean inor 
utzi gabe. Asko egin dugu, baina are gehiago amestu: 
oso argi daukagu etorkizuneko Bizkaia nolakoa den 
eta Bizkaia hobe hori lortzeko zein proiektu egin behar 
diren. Orain, proiektu horiek egia bihurtzeko txanda da. 
Hitza betetzeko unea da. Egiteko ordua. Eta, orain arte 
bezalaxe, Bizkaiak egunero funtziona dezala bermatuz 

jardungo dugu. Gainera, Nazio Batuen Erakundeak 
finkatu dituen Garapen Jasangarrirako Xedeekin guztiz 
lerrokatuta egingo dugu lan.
Bizkaia kooperatiba handi bat da, non guztiok garen jabe 
eta guztiok jardun behar dugun erabateko erantzukizunez. 
Bizkaiko Foru Aldundiaren gobernuak gizarteak 
hautetsontzien bidez emandako konfiantza itzuliko 
du, lurraldeari egonkortasuna eta lasaitasuna ekarriz 
eta, jarduera ekonomikoaren nahiz kalitateko enplegu 
egonkorraren aldeko apustu argi eta irmoa eginez ez 
ezik, aukera-berdintasunaren alde ere eginez, zentzurik 
zabalenean: emakumeen eta gizonen arteko berdintasuna, 
eskualdeen arteko berdintasuna eta udalerrien arteko 
berdintasuna sustatuko ditugu. Bizkaian, lehenengo 
mailako pertsonak eta herriak besterik ez daude, eta hala 
izaten jarraituko du.

1.  KAPITULUA BIZKAIA EGITeN. EGITeKO ALdIA

UNAI REMENTERIA
Bizkaiko Ahaldun Nagusia

Bizkaian jarduera ekonomikoa eta enplegua sustatzea 
izan da, da eta izango da Bizkaiko Foru Aldundiaren 
lehentasuna. Urte hauetan egindako lana bere uzta 

ematen ari da, eta, horren ondorioz, langabezia modu kons-
tantean ari da murrizten lurraldean. 2015etik, langabeziaren 
tasak % 6 egin du behera: 2015eko hirugarren hiruhilekoan 
% 16,4koa zen, eta 2019ko abenduan % 10,4koa da. 2013ko 
hirugarren hiruhilekoan, tasa hori % 17,2koa izatera iritsi zen. 
Ehunekoetatik harago, ordea, pertsonak daude: 2013ko hiru-
garren hiruhileko hartatik, 38.000 pertsona gutxiago dau-
de langabezian. Eta funtsezko zerbait: eskualde eta udalerri 
guztiak erritmo berean ari dira enplegua sortzen. 

Gainera, 2015etik industria-arloko enplegua berreskuratu 
dugu: 2019ko urrian, 2015eko urrian baino 2.921 enplegatu 
gehiago daude. 80.000 pertsonak egiten dute lan Bizkaiko 
industrian, eta egunero-egunero ematen diote balioa. Azken 
ohar garrantzitsua: 2019ko urrian, krisiaren aurreko 2007 
hartan baino 3.351 pertsona gehiago daude Gizarte Segu-
rantzan kotizatzen.

Datuak onak dira, baina ezin gaitezke lasaitu. Enplegurik 
ez duten asko daude oraindik ere, eta ezinbesteko erronka 
batzuk lortzeke dauzkagu oraindik; adibidez, enpleguaren 
egonkortasuna eta kalitatea. Lan duin eta egonkorra delako 
gizarte-politikarik onena, gazteen arloko politikarik onena 
edo etxebizitza-arloko politikarik onena.

JARDUERA EKONOMIKOAREN 
ETA ENPLEGUAREN SUSPERRALDI 
NABARMENA

2.  KAPITULUA AbIAPUNTUA: BIZKAIA 2019AN

BIZKAIAREN 
INDARGUNEAK

2.  KAPITULUA AbIAPUNTUA: BIZKAIA 2019AN

Hemen bizi eta lan egiten duten gizon-emakumeak dira Biz-
kaiaren indar handiena. Gizarte prestatua, langilea, moder-
noa, irekia, solidarioa eta serioa gara. Hitzeko pertsonak.  

Gizarte-babeseko sare solidoa. Erreferentziako lurraldea 
gara gizarte-zerbitzuen arloan. Adineko pertsonentzat, 
mendekotasuna dutenentzat, desgaitasunen bat dutenen-
tzat, gizartetik baztertuentzat, babesik gabeko adingabeen-
tzat eta genero-indarkeriaren biktima diren emakumeentzat 
eskaintza nabarmena daukagu, laguntzen eta zerbitzuen ko-
puruari eta kalitateari erreparatuta. Izen-abizenak dauzka-
ten eta hala behar duten 117.000 bizkaitarri laguntzen diegu 
zuzenean; hau da, lau familiatik bati. Eta erabiltzaileek zein 
familiek oso ondo baloratzen dute foru-aldundiak ematen 
dien tratua: 8,06ko puntuatzea dauka 10etik.

Ikuspuntu ekonomikotik, erreferente diren hainbat enpre-
sak gure lurraldean dute egoitza (horietariko batzuk mun-
du-mailan dira erreferente). Enplegua sortzeaz gainera, 
enpresa horiek zergen bidezko diru-sarreren iturriak dira 
Bizkaiarentzat nahiz  Euskadi osoarentzat, eta gure gizarte-
zerbitzuen eta zerbitzu publikoen sistemari eutsi ahal izate-
ko gakoak dira. Halaber, atzerritarrek Bizkaian egiten duten 
inbertsioa asko handitzea lortu dugu azken urteotan, eta 60 
enpresa berri hemen koka daitezen lagundu dugu. Bada, na-
zioarteak gure ahal ekonomikoaren gainean duen konfian-
tzaren erakusgarria da hori, zalantzarik gabe. Bizkaia, gaine-
ra, estatuko lurralde lehiakorrena da zerga-arloan.

Turismo-arloan ere, gero eta erakargarriagoak gara. Ur-
tean, 1,4 milioi bisitari inguru jasotzen ditugu, eta 10etik 4 
nazioarteko turistak dira. Turismoak gero eta ekarpen han-
diagoa egiten dio Bizkaiko ekonomiari, eta BPGd-aren % 5,4 
da. Aktibo izugarria daukagu Bilbon, eraldaketaren, moder-
nizazioaren eta kultur eskaintzaren ondorioz nazioartean 
sekulako irudia duen hiria baita gurea. Alabaina, Bizkaiko 
eskualde guztietan dauzkagu baliabide turistiko baliotsuak. 
Berriro hautsi dugu bisitarien errekorra, baina bisitatzen 
gaituztenek helmuga berezi eta kalitatekotzat jotzea da 
garrantzitsuena. Paisaia eta gastronomia baloratzen dituz-
te, baina, batez ere, gure jendea baloratzen dute. Nolakoak 
garen. Bizkaiaz harro egoteaz harro gaude.

Kanpoko nahiz barruko mugikortasun izugarri ona daukagu; 
tartean, garraio publikoaren sistema osoa eta eraginkorra. 
Metroa, zeinak 2020an lehenengo 25 urteak beteko dituen 
zerbitzu ematen, eta Bizkaibus bizkaitarren eguneroko alia-
tuak dira. 88 milioi bidaia egiten dira metroan, eta 28 milioi 
bidaia Bizkaibusen.  Urtean, bizkaitar bakoitzak ehun bidaia 
egiten ditu garraio publikoan, balorazio- eta asebetetze-
indize oso altuekin. Gure aireportuak 38 lotura zuzen ditu 
–horietako 22 nazioartekoak-, eta iaz (2019an) 5,9 milioi 
bidaiari izan zituen; urteko datu horrek errekorra ekarri du, 
2018. urtean baino % 8 bidaiari gehiago izan ditugulako. 
Metroak, Bizkaibusek, trenak, tranbiak eta hainbeste itxa-
ron dugun abiadura handiko trenak egituratzen dute gure 
lurraldea. Eta ezin dugu ahaztu Bilboko portuak gure eko-
nomiatik tira egiteko daukan indarra.

Ingurumen-arloan erreferentea gara, gure naturaguneak, 
mendiak eta hondartzak zaintzen baititugu. Biztanleen 
% 100ek daukate zaborren gaikako bilketarako aukera. Biz-
kaian sortzen diren hondakinen % 90 aprobetxatzen dira. 
Birziklatze-tasa % 50 ingurukoa da (% 49,81), eta Europak 
2030erako finkatu duen % 65era igotzea da xedea. Bizkaian 
birziklatzen den paperari eta kartoiari esker, ia 600.000 
zuhaitz moztea saihesten da. Bizkaian urtean birziklatzen 
den beirarekin, 20,3 milioi botila ekoizten dira; hau da, 
gure lurraldeko txakolin-ekoizpenaren 10 urterako adina 
botila. Hondakinei egiten zaizkien tratamenduekin, Bizkaian 
kontsumitzen den etxeko energiaren % 30 eta % 40 artean 
ekoiztea lortzen da. Biltzen diren bio-hondakinekin eta 
sortzen den konpost-kopuruarekin, San Mamesekoa beza-
lako 1.000 futbol-zelai ongarritu litezke. Gure lurraldean 
biltzen diren ontzi arinei esker, 5,8 milioi litro erregai fo-
silen baliokidea aurrezten dugu urtean. Ingurumenarekin 
konprometituta gaude.

BIZKAIAREN 
ERRONKAK

2.  KAPITULUA AbIAPUNTUA: BIZKAIA 2019AN

Enplegua eta horren kalitatea dira erronka nagusia. Asko egin 
dugu aurrera, baina asko dago egiteko. Enplegu egonkorra 
eta kalitatekoa bultzatu behar dugu, eta prestakuntza 
txikiagoa duten edo laneratzeko aukera gutxiago duten 
pertsonei laneratzen laguntzeko ahalegina egin behar 
dugu. Halaber, badakigu etengabeko prestakuntza dela epe 
ertain eta luzera begira enplegu bat edukitzeko benetako 
bermerik onena, eta enplegua dela gizarte-politika, gazteen 
arloko politika edo etxebizitzaren arloko politikarik onena.

Erronka horri arrakastaz aurre egin ahal izateko, gure 
enpresen lehiakortasuna hobetzeko lanean jarraitu behar 
dugu. Erreferente diren enpresa batzuk baditugu ere, 
gure enpresa-ehuna, oro har, txikia da, eta, bertan, pisu 
handia dute ETE-ek. Enpresak integratzeko eta lankidetzan 
ibiltzeko formuletan sakondu behar dugu, eta enpresek 
gure ezagutza-sistemarekin duten harremana areagotzen 
saiatu, I+G+b-n gehiago inbertitzearekin batera. Eta, jakina, 
nazioartekotzean urratsak ematen jarraitu behar dugu. 
Erronka hori, gainera, ez da gure enpresen kontua bakarrik, 
gizarte osoari baitagokio mundu-mailako erronka horri 
aurre egiteko prest egotea. Foru-aldundiak, bada, eredua 
izan behar du, eta politika publikoetan berrikuntzak sartu.

Epe luzerako ikuspegitik begiratuta, honako hauek dira 
aurrez aurre dauzkagun bi erronka handienak: demografia 
eta ingurumenaren jasangarritasuna.

Bizi-itxaropen luzeagoa eta kalitate gehiagoko zahartzea 
lortu ditugulako poztu behar badugu ere, ezin dugu ahaztu 
hobekuntza horrek, jaiotza-tasa ikaragarri txikiarekin batera, 
desoreka handia eragin dezakeela gure gizarte-ereduaren 
hainbat alderditan; besteak beste, gure zerbitzu publikoen 
jasangarritasun ekonomikoaren aldetik eta pentsioen 
etorkizunaren aldetik. Bizkaia gaztetu behar dugu. Jaiotza-
tasa handitzeko, ezinbestekoa da gazteei aukeraz josiriko 
etorkizuna eskaintzea Bizkaian, bizi-proiektu zirraragarria 
eskaintzea. Baita talentu gazte berria erakarri eta atxikitzea 
ere. Hots, talenturik onena atzematea. Horretaz gain, 
aukera ekonomiko bihurtu behar dugu zahartzearen 
errealitatea, «zilarrezko ekonomiaren» ahal ekonomikoa 
baliatuta. Eta, jakina, gure gazteak Bizkaiaren garapenean 
aktore nagusiak izatea lortu behar dugu. Horretarako, 
etorkizunaren gainean duten ikuspegiaren berri eman behar 
dute, eta lurralde gisa dauzkagun erronkei irtenbideak 
sortzeko unean parte hartu.

Ingurumen-gaietan, gure jasangarritasun-adierazleak onak 
izan erren, mundu-mailakoa den erronkari heldu behar 
diogu, gure lurraldean eragin nabarmena izan lezakeelako 
beste herrialde eta eskualde batzuetan gertatzen denak; 
batez ere, garapen bidean dauden herrialdeetan gertatzen 
denak. Bizkaia berdea da. Eta are berdeagoa izatea nahi eta 
behar dugu. Ingurumena zaintzeak bizi-kalitate handiagoaz 
eta hobeto bizitzea edo belaunaldi berriei Bizkaia hobea 
uztea esan nahi duelako.

Azkenik, zeharkako erronka oso garrantzitsua daukagu 
aurrez aurre: emakumeen eta gizonen arteko, eskualdeen 
arteko eta udalerrien arteko erabateko berdintasunarena, 
hain zuzen ere. 



DATOZEN LAU 
URTEETARAKO 
LEHENTASUNAK: 
kostaldea, Itsasadarra eta BIzkaIa berdea 

�. KAP. 

DATOZeN LAU URTeeTARAKO LeHeNTAsUNAK3. KAPITULUA 

Bada, eskema honetan jasotzen da datozen lau urteetarako 
lehentasunen sistema:

HURRENGO BELAUNALDIEI 
BIZKAIA HOBEA UZTEKO 
LEHENTASUNA IZANGO 
DUTEN 120 JARDUERAK 

4. KAPITULUA HURReNGO beLAUNALdIeI  BIZKAIA HObeA UZTeKO LeHeNTAsUNA IZANGO dUTeN 120 JARdUeRAK 

15

ENPLEGU ETA
JARDUERA EKONOMIKO
GEHIAGO ETA HOBEAK  

I. ARDATZA

I Enplegu eta jarduera ekonomiko gehiago eta hobeak.

JARDUERA AZALPENA AURREKONTUA   SAIL ARDURADUNA ZERIKUSIA DUEN 
JASANGARRITASUN-XEDEA

LURRALDE-
ARDATZA

HURRENGO BELAUNALDIEI BIZKAIA hOBEA UZTEKO LEhENTASUNA IZANGO DUTEN 120 JARDUERAK 4. KAPITULUA

Nazioarteko 
Ekintzailetza Zentroa

Bilbon, Nazioarteko Ekintzailetza Zentroa irekiko da, eta ahal 
handiko ekintzailetzaren arloan nazioarteko erreferentzia-gune 
bihurtzea da asmoa. Bizkairako estrategikoak diren sektoreetan 
espezializatuta egongo da zentroa: energian, mugikortasunean, 
foodtech deiturikoan eta digitech delakoan. Bilbo-Bizkaia 
Europaren hegoaldean ekiteko eta hazteko dagoen toki onena 
bihurtzea da xedea, eta, horri begira, zentro horretan kokatuko 
diren start-up-ak elkartzea, horien komunitatea sortzea eta 
nazioartean elkarri lotzea izango da gakoa. 

Nazioarteko operadore baten bidez dinamizatuko da zentro 
hori; gure enpresa traktoreen berritzeko beharrizanak 
identifikatuko dira eta beste herrialde batzuetako start-up-
ak erakarriko dira. Aldi berean, Bizkaia dorreko lehenengo 
lau solairuak atontzeko lanekin jarraituko dugu, instalazioak 
2021ean irekitzeari begira.

15 urtean zehar 19.873.963 euroko inbertsioa egingo da 
azpiegituretan.

4.500.363€ Ekonomiaren Sustapena

Azpiegiturak eta Lurralde 
Garapena

Ahaldun Nagusiaren 
Kabinetea 

    

    

    

Bizkaia

Invest in Biscay Invest in Biscay zerbitzua abiatuko da, start-up-ak eta I+Gko 
unitateak Bizkaira erakartzeko eta, horrela, Bizkaiko ekosistema 
ekintzaile eta berritzailea hobetzeko. Zerbitzu horren bidez, 
inbertsio berrien eskariari arreta emango zaio, honako 
hauekin: lurzoru industrialaren eskaintza integrala, finantzazio 
espezifikoa, zerga-sistema propioa eta inbertitzeko, berritzeko 
eta nazioartekotzeko laguntzak. 

Helburu hori lortzeko, kanpoko azterketak egingo dira, gure 
ekintzailetza-huba azaltzeko komunikazio-kanpainak egingo dira, 
eta kanpoko ekintzetan identifikatu diren horiek erakartzeko 
ekintzak antolatuko dira Bizkaian. Era berean, Demo day izeneko 
jardunaldiak antolatuko dira tokiko erreferenteekin edo enpresa 
traktoreekin; arestian aipatutako ekintzen bidez edo nazioarteko 
nodoekin adostutako hitzarmenen bidez identifikatutako start-
up-ak etorriko dira jardunaldi horietara.

 

2.400.000€ Ekonomiaren Sustapena

Ahaldun Nagusiaren 
Kabinetea

    

    

    

Bizkaia

I Enplegu eta jarduera ekonomiko gehiago eta hobeak.

JARDUERA AZALPENA AURREKONTUA   SAIL ARDURADUNA ZERIKUSIA DUEN 
JASANGARRITASUN-XEDEA

LURRALDE-
ARDATZA

HURRENGO BELAUNALDIEI BIZKAIA hOBEA UZTEKO LEhENTASUNA IZANGO DUTEN 120 JARDUERAK 4. KAPITULUA

Bizkaia nazioarteko 
ekintzailetza-nodoekin 
lotzea

Bizkaiak ekintzailetza-arloan nazioarteko erreferenteak diren 
nodoekin konektatzen jarraitu nahi du; hau da, startup-ei eta 
enpresa traktoreei bideratutako ekosistema bat garatu izanagatik 
kasu arrakastatsuak diren nodoekin harremanetan egon nahi 
du, startup-ek eta enpresa traktoreek erabateko erraztasunak 
edukitzen baitituzte ekosistema horietan, enplegua eta 
aberastasuna sortzen dituzten proiektu berriak garatzeko orduan. 

Gaur egungo konexioak (Boston, Helsinki eta Israel) indartzea 
eta balio bikoitza ekarriko duten konexio berriak ezartzea da lau 
urte hauetarako xedea. Alde batetik, start-up-ek nazioarteko 
nodo horien bitartez merkatu berrietara sartzeko aukera izan 
dezaten; eta, bestetik, nazioarteko start-up-ak erakarri ahal izan 
ditzagun, gure lurraldean bizkortu daitezen eta gure enpresa-
sarean eragin positiboa izan dezaten, betiere gure enpresa 
traktoreen berritzeko eta dibertsifikatzeko beharrei erantzunez.

4.567.386€ Ekonomiaren Sustapena

Ahaldun Nagusiaren 
Kabinetea

    

    

    

Bizkaia

Ezkerraldea-Meatzaldeako 
Teknologia Parkea

Ezkerraldea-Meatzaldeko Teknologia Parkea Zamudio-Deriokoa 
zabaltzeko egitasmoa izango da, eta bi eskualde horiek 
dinamizatzeko helburua izango du. Parke berriaren ardatz 
nagusia Energy Intelligence Center (EIC) zentroa izango da, 
gure energia-sektorea garatzeari begirako ekimen estrategikoa. 
Bada, zentroaren egoitza parkean kokatuko da.  

Agintaldi honetan, Ezkerraldea-Meatzaldeko Parke 
Teknologikoaren lehenengo fasea eraikiko da, Abanto-
Zierbenan, eta bertara iristeko bideak eraikitzeko lanak egingo 
dira.

Erakundearteko jarduera izango da, Bizkaiko Foru Aldundiak eta 
Eusko Jaurlaritzak parte hartuko baitute. Parke teknologikoa 
eta EIC Oil&Gas egiteko proiektuak 60.436.000 euroko 
aurrekontua du guztira, eta Bizkaiko Foru Aldundiak eta Eusko 
Jaurlaritzak batera finantzatuko dute.

Parkera iristeko bideen lanak 2019ko urrian hasi ziren, eta, 
aurreikusi denez, 2021eko ekainean amaituko dira. Bada, 
biribilgune altu bat jarriko da N-639 errepidearen gainean, 
N-639a bera aldatuko da (bi errail jarriko dira), eta biribilgune 
berri bat jarriko da A8aren Gallarta / Sanfuentes lotunean.

8.224.200€ Azpiegiturak eta 
Lurraldearen Garapena

Iraunkortasuna eta Ingurune 
Naturala Zaintzea

Ahaldun Nagusiaren 
Kabinetea 

    

    

    

    

Bizkaia Berdea

I Enplegu eta jarduera ekonomiko gehiago eta hobeak.

JARDUERA AZALPENA AURREKONTUA   SAIL ARDURADUNA ZERIKUSIA DUEN 
JASANGARRITASUN-XEDEA

LURRALDE-
ARDATZA

HURRENGO BELAUNALDIEI BIZKAIA hOBEA UZTEKO LEhENTASUNA IZANGO DUTEN 120 JARDUERAK 4. KAPITULUA

EIC, Oil&Gas sektorean 
espezializatutako 
ezagutza-zentroa

Energy Intelligence Center (EIC) zentroa abiatuko da 
Oil&Gas eremurako. EIC zentroak energiaren sektorean 
nazioarteko lehia-gune gisa kokatu nahi du Bizkaia. Sektorearen 
lehiakortasunari eta gure enpresen mundu-mailako presentziari 
laguntzea da xedea, eta, horretarako, abangoardiako 
teknologiak erabiltzeagatik lurraldean tira egiten duten proiektu 
handiak sustatuko dira.

Erakundearteko jarduera izango da, Bizkaiko Foru Aldundiak eta 
Eusko Jaurlaritzak parte hartuko baitute. Parke teknologikoa 
eta EIC Oil&Gas egiteko proiektuak 60.436.000 euroko 
aurrekontua du guztira, eta Bizkaiko Foru Aldundiak eta Eusko 
Jaurlaritzak batera finantzatuko dute.

Zentro horren bidez, eraldaketa energetikoa egiteko laguntza 
emango zaie euskal enpresei; lankidetza publiko-pribatua 
izango da. 

15.548.500€ Ekonomiaren Sustapena

Ahaldun Nagusiaren 
Kabinetea 

    

    

    

Bizkaia

EIC, energia elektrikoa 
garatzeko eta banatzeko 
sareetan espezializatutako 
ezagutza-zentroa

Energy Intelligence Center (EIC) Bizkaiko Foru Aldundiaren 
etorkizuneko proiektu estrategikoetako bat da. EICk hainbat 
lan-eremu ditu: mugikortasun jasangarria, energia elektrikoaren 
garraioa eta banaketa eta Oil&Gas sektorea. Arlo bakoitzean, 
Bizkaiko enpresa garrantzitsuekin egiten dugu lan, lankidetzan 
oinarrituta, enpresa pribatuaren eta administrazioaren artean 
indarrak batuz.

Energia elektronikoa garraiatu eta banatzeko lan eremuaren 
barruan, Smart Grids delakoan erreferentea izango den zentro 
orokor bat sortzea aurreikusi da, sektore horretara berrikuntza 
teknologikoak eta talentua erakartzeko.  

Aurrekontua zehazteke Ekonomiaren Sustapena

Azpiegiturak eta 
Lurraldearen Garapena

Ahaldun Nagusiaren 
Kabinetea

    

    

    

    

Kostaldeko 
Bizkaia

Nagusi Intelligence 
Center (NIC) zentroa 
garatu eta martxan 
jartzea

Nagusi Intelligence Centre jarriko da martxan, Silver Economy 
izeneko estrategia bultzatzeko Bizkaian, estrategia horren bidez 
zahartzeak lurraldeari eskaintzen dion garapen ekonomikoa eta 
industriala aprobetxatu ahal izateko.

Zentroa topagunea izango da estrategian esku hartzen duten 
agenteentzat, eta dinamikak sortuko ditu Silver Economy 
estrategiaren alderdi nagusietan: prestakuntza eta ezagutzaren 
sorrera, produktu eta zerbitzu berrien garapena, eta datuak 
aplikatzea zahartzeari eta bizi-kalitateari heltzeko hobekuntzan. 
Horretarako, gainera, esparru publikoa eta pribatua elkarlanean 
arituko dira.

3.700.000€ Gizarte-ekintza

Azpiegiturak eta Lurralde 
Garapena

Ahaldun Nagusiaren 
Kabinetea

    

    

    

Bizkaia

Bermeoko portuari 
bultzada berria ematea

Bizkaiko kostaldean, Gernika-Bermeo ardatza giltzarria da 
bai lurralderako, bai foru-aldundirako, Bermeok etorkizun 
kolektiboko proiektu zirraragarri bat behar duela uste baitu 
azken horrek. Bada, portuak eginkizun erabakigarria edukiko du 
proiektu horretan. 

Erakundearteko erantzukizuna dela balioetsita, lantalde bat 
sortu eta dinamizatzea aurreikusi da, non foru-aldundiak, 
Bermeoko Udalak eta Eusko Jaurlaritzak, portu-gaietan 
eskuduna baita, Bermeoko portuari bultzada berria emateko 
proiektu bateratu bat zehaztuko duten. Proiektuaren barruan, 
sor litezkeen jarduera ekonomiko berriak zehaztu beharko dira, 
bai eta xedea lortzeko behar diren konektagarritasun-arloko 
hobekuntzak jaso ere.

Aurrekontua zehazteke Azpiegiturak eta Lurralde 
Garapena

Ekonomiaren Sustapena

Iraunkortasuna eta Ingurune 
Naturala Zaintzea

Ahaldun Nagusiaren 
Kabinetea

    

    

    

Kostaldeko 
Bizkaia

Nazioarteko ekitaldi 
handiak erakartzea

Foru-aldundiak Bizkaia lurralde ezagunagoa eta nazioartean 
konektatua izateko apustua indartuko duten ekitaldi handiak 
hartzen jarraitu nahi du. Hori dela-eta, garrantzitsua da Bizkaiari 
balio erantsia ekarriko dioten ekitaldiak hartu edo sustatzea.

8.000.000€ Ekonomiaren Sustapena

Euskara, Kultura eta Kirola

Ahaldun Nagusiaren 

    

    

    

Bizkaia

Tokiko merkataritzaren 
digitalizazioa bultzatzea

Aldundiak erabateko konpromisoa dauka tokiko 
merkataritzarekin, eta sektorea hobetzeko proiektuetan buru 
izateko prest dago.

Kudeaketa aurreratua egiteko, dena den, teknika eta tresna 
teknologiko berritzaileak eta azken belaunaldikoak behar dira, 
eguneroko kudeaketan lagunduko dutenak eta, horrez gain, 
erabakiak hartzeko kontuan izango den analisi-informazioa 
areagotu eta hobetuko dutenak.

Izan ere, proiektua horrekin lotuta dago: tokiko merkataritzari 
eguneroko kudeaketan laguntzearekin. Horretarako, alde 
batetik, kudeaketa aurreatuko tresnak ezar daitezen bultzatuko 
da eta, bestetik, merkataritza digitaleko plataforma omnikanal 
bat sortuko da merkataritzaren digitalizazioan bultzatzaile gisa 
funtziona dezan, eta online salmenta aliatu bihurtzen lagundu 
dezan. 

1.200.000€ Ekonomiaren Sustapena

Ahaldun Nagusiaren 
Kabinetea

    

    

    

Bizkaia

Bizkaian merkataritza-
sektorea suspertzeko 
merkataritza-akademia

Digitalizazioarekin batera, prestakuntza da kudeaketa 
aurreratuarekin lotuta dagoen beste alderdi garrantzitsu bat da. 

Plataforma horren bidez, hain zuzen, eta merkataritza 
digitalizatzeko proiktuarekin sinergiak bilatzeko asmoz, 
prestakuntza-ekintza berriak bultzatuko dira merkataritza 
sektorearekin batera.

Prestakuntza zehatza emateko baliabideak prestatuko dira, 
sektoreak lehiakortasuna irabaz dezan eta gure herri eta hirietan 
gizarte eta lurralde kohesiorako funtsezkoa den zeregina bete 
dezan.

200.000€ Ekonomiaren Sustapena

Ahaldun Nagusiaren 
Kabinetea

    

    

    

Bizkaia

Barne-turismoa Proiektu honen bidez, pertsonak Bizkai osoan zehar ibil daitezen 
lortu nahi da. Horrela, bizkaitarrek beraiek eta inguruko 
bisitariek gure udalerri eta eskualdeetako baliabideak eta 
erakarguneak bilatu eta aurkituko dituzte, eta, era berean, 
gure lurraldeak dituen aberastasun eta dibertsitate naturalak, 
kulturalak, paisajistikoak eta sozialak baloratuko dituzte.

Askotariko proposamenak, planak eta esperientziak diseinatu 
eta zabalduko dira barruko mugimendua bultzatzeko. Horri 
esker, tokiko nortasuna eta bertakoa izateko harrotasuna eta 
sentimendua indartuko dira, baina era berean tokiko ekonomia 
eta enplegua dinamizatuko dira, ostalaritzari, merkataritzari, 
jatetxeei eta gida turistikoei lotuta dauden tokiko produktu eta 
zerbitzuak kontsumituko direlako.

430.000€ Ekonomiaren Sustapena

Iraunkortasuna eta Ingurune 
Naturala Zaintzea

Euskara, Kultura eta Kirola

Herri Administrazioa eta 
Erakunde Harremanak

Ahaldun Nagusiaren 
Kabinetea

    

    

    

Bizkaia Berdea

Bizkairako estrategia 
turistiko berria, 
jasangarritasunarekin bat

Bizkairako estrategia turistiko berri bat zehaztu eta abiatuko da, 
hau da, xede eta industria turistiko arduratsu eta jasangarrien 
aldeko apustua egingo da, Bizkaiari onura ekonomikoak, sozialak 
eta ingurumenekoak ekarriko dizkiona eta Agenda 2030 eta 
Garapen Jasangarrirako helburuak betetzen lagunduko duena.

Bizkaiko Foru Aldundiak lurraldeko turismo sektorea bultzatzeko 
asmoz sortu duen BBAG (Bilbao Bizkaia Action Group) 
lankidetza-sare publiko-pribatuaren barruan zehaztuko eta 
gauzatuko da estrategia hori. Turismoa jorratzeko ereduak 
berezko nortasuna du, eta agintaldi honetan zehar indartu 
egingo da.

Turismoari lotutako estrategia berri horren bidez, halaber, 
lurralde-oreka handiagoa bilatuko da. Turismoa garatzeko 
3 ardatz hartuko dira kontuan: kostaldea, mendialdea eta 
barrualdea, eta metropolialdea. Ardatz horietako bakoitzari 
lotuta dauden ikonoei eta baliabideei balioa emango zaie, eta 
Bilbo izango da aliatua, Bizkai osoan jardunez hiria bera eta 
lurralde osoa aberasteko asmoz. Agintaldian zehar abiaraziko 
dira zehaztu den estrategia hori betetzeko behar diren 
planak eta bitartekoak (marketinari lotutako ekintza-planak, 
hitzarmenak, laguntzak, lurraldean industria turistikoaren 
lehiakortasunari laguntzeko programak, etab.). 

16.244.000€ Ekonomiaren Sustapena

   

    

    

Bizkaia

Eskualdeetan turismo-
intereseko gertakariak 
sustatzeko plana

Nazioartean kokatzeko ekitaldi garrantzitsuen eszenatoki onena 
izan nahi du Bizkaiak, baina, halaber, Bizkaiko eskualdeetako 
ekonomian, tokiko negozioetan eta lurraldearen irudian eragin 
positiboa izango duten interes turistikoko ekitaldi bereziak 
garatzeko tokia izan nahi du. Xede turistiko ere izan nahi 
du. Azken batean, horrek guztiak onura ekarriko dio tokiko 
eta eskualdeko gizarteari, aisiarako aukerak emanez edo 
aberastasun kulturala ekarriz.

Horretarako, ekitaldi bereziak erakartzeko, sortzeko eta 
sustatzeko plana diseinatuko da. Planak gure eskualdeak 
ezagunago egingo ditu eta bisitari-profil berriak ekarriko ditu: 
gure lurraldeko askotariko erakarguneak ezagut ditzaketen 
eta horietaz goza dezaketen bisitarien profilak. Bestalde, 
erreferentzia diren ekitaldiak finkatuko dira eskualdeetan, 
urteko aldi desberdinetan.

1.600.000€ Ekonomiaren Sustapena

    

    

    

Bizkaia

Ezkerralde-Meatzaldeari 
eta Enkarterriri 
laguntzeko planak eta 
plan estrategikoak

Bizkaiko Foru Aldundiak sustatu eta koordinatuko du 
Ezkerraldea-Meatzaldeko eta Enkarterriko plan estrategikoak 
egiteko prozesua.

Erakundearteko bi planekin, Bizkaian lehentasunez jorratu 
beharreko bi eremu horien garapen integral eta jasangarria 
sustatu nahi da. Proiektu eragileak eta jarduteko plan bat 
identifikatu eta bultzatuko dira, eskualdean jarduteko ikuspegitik 
abiatuta, hainbat erakunderen artean (Eusko Jaurlaritzaren, 
Foru Aldundiaren eta udalen artean) partekatutako lidergoaren, 
lankidetza publiko-pribatuaren eta herritarren parte-hartzearen 
bidez.

Bizkaiko Foru Aldundiaren laguntzak banatzean, bi eremuetako 
plan estrategikoetan zehazten diren proiektuei eta jarduerei 
emango zaie lehentasuna.

159.885 € Ekonomiaren Sustapena

    

    

Bizkaia Berdea






















































































































